
మంజువాణి










	వ.	
అని పెద్దిరాజు చెప్పినాడు.



	 





	ఆ.	
మరునితండ్రి లోకమహితుండు యాదవ

రాజసింహు డార్తరక్షకుండు

ఱాగలేలు పనఁగ ఱంపిల్లు నెక్కటి

వళ్ళు నాగ నిట్లు వనజనాభ.

	వ.	
అని యనంతుఁడు చెప్పినాడు. అటువలెనే మహాకవులు రేఫఱకారములుఁ గలియకుండం బ్రయోగించినారు.



	 





	గీ.	
దేవదానవులట్ల ద్వేష మెపుడుఁ

గలిగియుండును రేఫఱకారములకు

నట్లు గావున నది గలియంగనీక

కావ్యములఁ గూర్పవలయు సత్కవు లెఱింగి.

	క.	
నన్నయభట్టాదులు కృతు

ల న్నిలిపినలక్ష్యములును లక్షణము లెఱుం

గన్నేరక యిది కల్లని

యెన్నుదు రొకకొంద రిందు కేమి యనజనున్.

	క.	
వెల్లంకి తాతయార్యుఁడు

తెల్లమిగా శకటరేఫ దీర్ఘంబులపైఁ

జెల్లదని పలికె నదియుం

గల్ల వితర్కింపఁ బ్రౌఢకవిసమ్మతులన్.

	ఆ.	
పదము మొదల నిడుద తుది దద్భవంబుల

రేఫ కాని శకటరేఫ కాదు

నిక్కమనుచు సుగుణనిధి దిట్టకవి వేంక

టార్యవరుడు నుడివె నది హుళక్కి.

	గీ.	
పదముమొదల నిడుద తుది గురురేఫలు

గలిగియుండు గృతుల గాటముగను

